
 
 
 
 
 
 
 

 
 

    
 Damanwɔgɔbiyɔrɔ tɔgɔ:   
     Baarada (baarakɛyɔrɔ) tɔgɔ:   
     A sigiyɔrɔ (lɔyɔrɔ):   
     Loon:   
    

 
01 Sigiyɔrɔ mɔgɔw tali damanwɔgɔbibaaraw ra    
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. bi sigiyɔrɔ mɔgɔ minw ye baarakɛlaw ye jatida wangola wa ?   
b. 

bi sigiyɔrɔ mɔgɔ  minw bi baara kɛra kɛnyɛrɛye baarakɛlaw fɛ 
jatida wangola wa ?   

c. 
bi sigiyɔrɔ muso minw tara baara ra kɔntirakɛlaw 
(baarafeerelaw) fɛ jatida wangola   wa ?   

d. 
bi sigiyɔrɔ mɔgɔ minw ye baarakɛlaw ye kɛnyɛrɛye baarakɛlaw 
fɛ, minw ka baaraw ye ɲatagaba sɔrɔ,  olu jatida wangolara wa 
? 

  

 
02 Sigiyɔrɔ ka foroba sɔrɔɲinibaaraw 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi warida minw don sigiyɔrɔ ka fɛɛn feeretaw sanni na, a y’o 
wangola wa ?   

b. bi sigiyɔrɔ ka fɛɛn feereta sugu minw san, a y’o wangola wa ?   

c. 
bi jama niin don a ka sanni baarabololaninw yiriwali ra wa, 
minw labɛnna ka ɲasin sigiyɔrɔ ka fɛɛn feeretaw ma ?   

d. 
bi musow niin don ɲanaman a ka sanni baarabololaninw 
yiriwali ra wa, minw labɛnna ka ɲasin sigiyɔrɔ ka fɛɛn feeretaw 
ma ? 

  

 
 
 

Damanwɔgɔbiyɔrɔ (damanbɔyɔrɔ) 
ka baara kiimɛnan 

Julakanna 

03 Fɔnɔ ɲaya 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi kunnafoniw wangola tuma bɛɛ kɔrɔsilikɛyɔrɔ 
(sɛgɛsɛgɛlikɛyɔrɔ) kelen kelen bɛɛ ka laminifɔɲɔ ɲaya kan wa ? 

  

b. 
b’a yira ka ɲa, tuma juma ani yɔrɔ min na laminifɔɲɔ ɲaya jigira 
ka tɛmɛ k’a ka latangalise dɔgɔya kosɔbɛ wa ?    

c. 
bi sigiyɔrɔ jama niin don latigɛliw tali ra walisa ka laminifɔɲɔ 
ɲaya lasago wa ?   

d. 
d. bi sigiyɔrɔ musow niin don ɲanaman latigɛliw tali ra walisa 
ka laminifɔɲɔ ɲaya lasago wa ?   

 
04 Jii ɲaya 

 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi kunnafoniw wangola tuma bɛɛ kɔrɔsilikɛyɔrɔ 
(sɛgɛsɛgɛlikɛyɔrɔ) kelen kelen bɛɛ ka jii ɲaya kan wa ?   

b. 
b’a yira ka ɲa, tuma juma ani yɔrɔ min na  jii ɲaya jigira ka tɛmɛ 
k’a ka latangalise dɔgɔya kosɔbɛ wa ?   

c. 
bi sigiyɔrɔ jama niin don latigɛliw tali ra walisa ka jii ɲaya 
lasago wa ?   

d. 
bi sigiyɔrɔ musow niin don ɲanaman latigɛliw tali ra walisa ka 
jii ɲaya lasago wa ?   

 
05 Jihakɛ 

 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi jihakɛ min bɔ sigiyɔrɔ n’a lamini na, a bi  kunnafoniw 
wangola tuma bɛɛ, o kan wa ?   

b. 
bi kumafalen kɛ ni sigiyɔrɔ jama ye  wa, walisa k’a yira cogo 
min na jii sɔrɔcogo bi lasago o ni ɲɔgɔn cɛ ?   

c. 
bi sigiyɔrɔ musow niin don ɲanaman kumafalenw na wa, 
walisa o k’a lɔn cogo min na jii sɔrɔcogo bi lasago o ni ɲɔgɔn cɛ 
? 

  

d. 
bi sigiyɔrɔ jama niin don latigɛliw tali ra  wa, walisa o bi baara 
kɛ ni jihakɛ min ye, o ka dɔ bɔ o ra ?   

06 Banakɔfɛnw kɔlasegili ani damanwɔgɔbiyɔrɔ datuguli kɔfɛkow 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi janto ka kunnafoniw di sigiyɔrɔ jama ma damanwɔgɔbiyɔrɔ 
ka baaraw dabilalon walima, a datugulon kan wa ?     

b. 
bi  sigiyɔrɔ jama niin don banakɔfɛnw kɔlasegili n’a ka 
damanwɔgɔbiyɔrɔ datuguli  kɔfɛkow  ka yiriwali labɛncogow ra 
wa ? 

  

c. 
bi janto k’a kɛ sigiyɔrɔ jama bi bɛn banakɔfɛnw kɔlasegili ni 
damanwɔgɔbiyɔrɔ datuguli  kɔfɛkow  ka yiriwali labɛncogow 
kan wa ? 

  

d. 
bi sigiyɔrɔ musow niin don ɲanaman  walisa o ka sɔn a ka  
yiriwali labɛnfɛɛrɛw ra ka ɲasin banakɔfɛnw kɔlasegili ni 
damanwɔgɔbiyɔrɔ datuguli  kɔfɛkow  ma wa ? 

  

 

07 Nɔgɔw (ɲagaw) 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 
a. b’a ka nɔgɔmarayɔrɔw bɛɛ  yɔrɔ tigi tigiw wangola wa ?   

b. 
bi janto k’a ka nɔgɔmarayɔrɔw  bɛɛ yɔrɔ yira cogoya ra, 
sigiyɔrɔ jama bi min faamu ka ɲa,  siga foyi ti yɔrɔ minw 
latangali ra adamadenw ni bɛgɛnw fɛ wa ? 

  

c. baarada ka  nɔgɔton  dɔ karinin bi se ka masubaw lase yɔrɔ 
min ma, a b’o yɔrɔ tigi tigi wangola wa ?   

d. 
bi filenw ni lasɔminan wɛrɛw sɛgɛsɛgɛ tuma bɛɛ wa, walisa ka 
la a ra ko baarakɛlaw ni  sigiyɔrɔ jama bina lasɔmi ni farati dɔ bi 
yen, damanwɔgɔbi nɔgɔw bi se ka minw las’o ma ? 

  

 

08 Sigiyɔrɔ jama latangali 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
mɔgɔ minw sara danmawɔgɔbiyɔrɔ lamini na, n’o ka saya 
sababuw ma bɔ damanwɔgɔbaara ra, baarada b’o jatida 
wangola wa ? 

  

b. 
bi janto ka kunnafoniw di sigiyɔyɔ jama ma wa, walisa o k’a 
lɔn o ka kan ka fɛɛn min kɛ ni damanwɔgɔbibaara ye  kɔrɔtɔko 
(teliyako) dɔ las’o ma ? 

  

c. 
bi sigiyɔrɔ jama niin don a ka kɔrɔtɔbaara labɛnfɛɛrɛw 
sɛgɛsɛgɛli ra wa ?   

d. 
bi sigiyɔrɔ musow niin don ɲanaman a ka kɔrɔtɔbaara 
labɛnfɛɛrɛw  kɔrɔbɔli ra wa ?   

09 Sigiyɔrɔ jama ka kitiɲini n’o ka kɛlɛw (bɛnbaliyaw) 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
Kitiɲinifɛɛrɛ b’a fɛ wa, minw bi kɛ sababu ye, sigiyɔrɔ mɔgɔ 
kelen walima jɛnkulu bi se k’o ka kitiɲiniw kɛ ?   

b. 
bi janto baarakɛla cɛmanw ni musomanw ka kɛ yen, walisa ka 
jama ka kitiɲiniw lamɛn ani k’o ɲanabɔ wa, jango sigiyɔrɔ 
musow ka se ka kuma o muso ɲɔgɔn fɛ ? 

  

c. 
sigiyɔrɔ jama ye kitiɲiniw minw kɛ, olu daa n’o suguw 
wangolara wa ?   

d. 
baarada ye fɛɛrɛ minw ta walisa sigiyɔrɔ jama  ye kitiɲiniw kɛ 
koo minw kan kana segi ka kɛ tuguni, a bi  baro kɛ ni sigiyɔrɔ 
jama ye o kan wa ? 

  

 

10 Baarakɛlaw  latangali n’o ka kɛnɛya 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi latangaliminan daganinw di gwansan a ka baarakɛlaw ma wa, 
ani mɔgɔ minw bɛɛ bi baara kɛ baaratigiw fɛ ?   

b. 
bi ɲigɛn ni fanidonyɔrɔ  daganinw lɔ  a ka baarakɛlaw ye wa, 
ani mɔgɔ minw bɛɛ bi baara kɛ baaratigiw fɛ ?   

c. 
bi janto ka ɲigɛn ni fanidonyɔrɔ  daganinw bila baarakɛla 
musomanw bolo kɔrɔ wa, farati foyi ti minw na, ka cɛɛw ka 
yɔrɔ ni musow ka yɔrɔ bɔ ɲɔgɔn na  ? 

  

d. 
baarakɛla kelen ka kan ka baara kɛ lɛɛrida min na tile kɔnɔ, 
baarada b’o wangola wa ?   

 

11 Baarakɛla musomanw 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi fɛɛrɛw ta walisa ka baarakɛla musomanw ka diyagoyakow 
ɲakɔrɔtigɛ  wa ?   

b. 
bi fɛɛrɛw ta walisa ka nintɔɔrɔ minw tugunin bɛ cɛnimusoya kɔ 
ɲakɔrɔtigɛ wa ?   

c. 
bi baarakɛfaniw ni latangaliminan daganinw di a ka baarakɛla 
musomanw kelen kelen bɛɛ ma  wa, minw bi kaɲa o fari cogoya 
ma, ani muso minw bɛɛ bi baara kɛ baaratigi wɛrɛw fɛ ? 

  

d. 
b’a ka baarakɛlaw bɛɛ niin don wajulikalan na cɛnimusoya ka 
kelenya kan wa, ani baarakɛla minw bɛɛ bi baara kɛ baaratigi 
wɛrɛw fɛ ? 

12 Saya ni mandimini minw bi kɛ baarakɛyɔrɔ ra 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
b’a ka baarakɛlaw ka sayaw n’o ka mandiminiw sababuw fɔ 
baarakɛyɔrɔ ra wa?   

b. 
baarakɛla minw  bi  baarakɛ baaratigiw fɛ, baarada b'olu ka 
sayaw n’o ka mandiminiw sababuw fɔ baarakɛyɔrɔ ra wa ?   

c. 
Ka latangali ni kɛnɛya jɛnkulu sigi baarakɛyɔrɔ ra, min 
labɛnna ni  baarakɛlaw ni baaratigi ye, walisa ka faratiw kiimɛ ani 
ka sɛgɛsɛgɛli kɛ kasaraw kan. 

  

d. 
ka janto baarakɛla musomanw ka kɛ ni lasigidenw ye  latangali 
ni kɛnɛya jɛnkulu nin kɔnɔ baarakɛyɔrɔ ra.   

 
13 Baarakɛlaw kalan 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
Ka la a ra ko baarakɛlaw ni mɔgɔ minw bɛɛ bi baara kɛra 
baaratigi dɔ fɛ, k’olu bɛɛ ye baarakalan daganinw kɛ walisa ka 
se k’o ka baara kɛ latangali kɔnɔ jang’o kana o yɛrɛ mandimi. 

  

b. 
ka baarakɛlaw don baarakalan na gwansan, walisa ka dɔ fara o 
ka sebagayafɛɛrɛw kan.   

c. 
ka baarakɛlaw bɛɛ niin don baarakalan ka baarabololaninw ni 
degiliw bɛɛ ra, minw bi se ka kɛ.   

d. 
bi baarakɛlaw ni mɔgɔ minw bɛɛ bi baara kɛra baaratiw fɛ, 
niin don a ka kɔrɔtɔkow kɔrɔbɔli baarabololaninw na wa ?   

 
14 Sara daganin min bi se ka baarakɛla balo 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
bi sara hakɛ daganin kiimɛ walisa baarakɛlaw n’o ka denbayaw 
ka se k’o ka loon  o loon  diɲɛlatigɛ koow ɲanabɔ wa ?   

b. 
bi janto a ka baarakɛlaw bɛɛ ka saraw ka se sara hakɛ daganin 
ma,walima  o  ka tɛmɛ a  kan wa ?   

c. k’a ɲini a ka baarasanlaw fɛ, o k’o ka baarakɛlaw sara ka ɲa.   

d. 
bi baara kelen kelen bɛɛ ka  cɛɛw ni musow ka sara hakɛ min ka 
dɔgɔ ka tɛmɛ wangola wa?   

15 Baarakɛlaw ka kitiɲiniw n’o ka kɛlɛw (bɛnbaliyaw) 
 Damanwɔgɔbiyɔrɔ nin na, baarada: Ɔɔn  ɔɔn Ɔnhɔn 

a. 
Kitiɲinifɛɛrɛ b’a fɛ wa, minw bi kɛ sababu ye, a ka 
baarakɛlaw  walima baaratigi wɛrɛw ka baarakɛlaw bi se k’o 
ka kitiɲiniw kɛ ? 

  

b. 
bi janto baarakɛla cɛmanw ni musomanw ka kɛ yen, walisa ka 
baarakɛlaw ka kitiɲiniw lamɛn ani k’o ɲanabɔ wa, jango 
baarakɛla musomanw ka se ka kuma o muso ɲɔgɔn fɛ ? 

  

c. 
a ka baarakɛlaw ni baaratigi wɛrɛw ka baarakɛlaw ye kitiɲiniw 
minw kɛ, olu daa n’o suguw wangolara wa ?   

d. 

baarada ye fɛɛrɛ minw ta walisa  kitiɲiniw kɛra koo minw kan 
kana segi ka kɛ tuguni, a bi  baro kɛ  o fɛɛrɛ nunu kan n’a ka 
baarakɛlaw, baaratigi wɛrɛw ka baarakɛlaw n’o ka 
lasigidenw ye wa ? 

  

 
Lagamuliw (hakililataw): 

Ka ɲasin 
 
01 Sigiyɔrɔ mɔgɔw tali damanwɔgɔbibaaraw ra    

Baarada min bi baarakɛlaw daa wangola, minw bi baara kɛra a ka damanwɔgɔbiyɔrɔ ra, o bi 
kɛ sababu ye a b’a yira hakɛ min na, a niin donnin bɛɛ sigiyɔrɔ jama ka sɔrɔɲinibaaraw 
yiriwali ra ni dɛmɛnafolo (nafolokundon) ye. Baarakɛlaw ka kunnafoni jɔnjɔnw wangolali  
bi kɛ sababu ye, baarada b’a yira ko a ka baarakɛlaw tacogo n’o ka baarakɛcogo ra, 
wolomali foyi ti yen ka ɲasin musow ma. Ka far’o kan, baarada bi se ka  kunnafoni 
dafaninw di baara cogoya kan, n’a y’a yira sigiyɔrɔ mɔgɔ joli le bi baara kɛra a ka 
baarasanbagaw (baaradaɲɔgɔnw) fɛ. 

 
02 Sigiyɔrɔ ka foroba sɔrɔɲinibaaraw 

Kɛnyɛrɛye baarada min ye nafolow ni baaraw (baaradaw) san sigiyɔrɔ ra, ale bi se ka dɛmɛ 
don o yɔrɔ ka kɛnyɛrɛye baaradaw yiriwali ra, ani ka nafolow buguya. Ni kɛnyɛrɛye baarada 
ye kunnafoniw di fɛɛnw kan, minw bi se ka san sigiyɔrɔ ra, a b’o yɔrɔ ka kɛnyɛrɛye 
baaradaw dɛmɛ k’o ka sebagayaw ɲanatɔmɔ, walisa ka kɛ o fɛɛn nunu feerebagaw ye 
damanwɔgɔbiyɔrɔ ra, a b’a yira fana cogo min na, a bi sigiyɔrɔ ka kɛnyɛrɛye baaradaw 
timinnandiya ka kɛ feerelikɛlaw ye. 

 
03 Fɔnɔ ɲaya 

Damanwɔgɔbiyɔrɔ bi dugu minw na, laminifɔɲɔ nɔgɔli ye kunnasirikoba (hanminankoba, 
jɔrɔnankoba) ye dugulenw fɛ, bari a bi se ka banaw las’o ma, k’o ka sɛnɛfɛnw, o ka bɛgɛnw 
nagasi (halaki), foo ka se o ka balosew ma tuma dɔ.  Ni kɛnyɛrɛye baarada ye kunnafoniw di 
jama ma damanwɔgɔbiyɔrɔ ka laminifɔɲɔ ɲaya kan, n’a y’a yira jama na fana cogo min na a 
bi laminifɔɲɔ ɲaya lasago, a bi se ka jama hakili sigi, o bi dɔ bɔ o ka siranyaw ra ka taga 
gwangwan ni laminifɔɲɔ nɔgɔli faan fɛ. 

 
04 Jii ɲaya 

Kɛnyɛrɛye baarada bi se ka kunnafoniw di  tuma bɛɛ sigiyɔrɔ jama ma jii ɲaya kan, a bi 
kunnafoniw kafo yɔrɔ kelen kelen min bɛɛ ra. Baarada bi se  ka lanaya don ale ni sigiyɔrɔ 
mɔgɔw cɛ, n’a y’a yir’o ra tuma juman ani yɔrɔ min na jii ɲaya jigira ka tɛmɛ k’a ka 
latangalise dɔgɔya kosɔbɛ, n’a ye  baro kɛ n’o ye fana a ka kɛtaw kan, minw ɲasinnin bɛ jii 
ɲaya lasagoli ma.   

05 Jihakɛ 
Tuma caaman, jii sɔrɔcogo ye damanwɔgɔbibaaradaw n’o sigiyɔrɔw  dugulenw ka bɛnbaliya 
kuun ye, jɔnjɔnna maraba minw na jiko ka gwɛlɛ. Kɛnyɛrɛye baarada bi se ka bonya la 
sigiyɔrɔ jama kan, n’a y’a yir’o ra a bi jihakɛ min bɔ sigiyɔrɔ jiyɔrɔw ra, n’a ye baro kɛ fana 
n’o ye  a ka baarakɛcogo kan ni jii ye, walisa o k’a lɔn cogo min na, a bi janto o ka jii 
makoyaw ra.     

 
06 Banakɔfɛnw kɔlasegili ani damanwɔgɔbiyɔrɔ datuguli kɔfɛkow 

Walisa kɛnyɛrɛye baarada ka nɔfɛkoɲuman to a ka damanwɔgɔbiyɔrɔ laminiw na, a ka kan 
ka la a ra ko balose mɛtaw bina kɛ sigiyɔrɔ jama  fɛ, damanwɔgɔbiyɔrɔ datuguli kɔfɛ.  O ye 
jɔnjɔnna ka la a ra ko, sigiyɔrɔ jama bina se ka banakɔfɛn saniyaninw (dugukolo, jii, onaw) 
sɔrɔ ani sɔrɔɲinibaaraw fana. Kɛnyɛrɛye baarada ka kan ka baro kɛ ni sigiyɔrɔ jama ye jango 
ka bɛnkan sɔrɔ  damanwɔgɔbiyɔrɔ datuguli labɛncogo kan.  O ra, sigiyɔrɔ jama b’a fɛ o ka  
duguw ka to cogo min na damanwɔgɔbiyɔrɔ datugunin kɔfɛ, baarada b’o jatimina, an’a bi 
janto o ra fana.    

 
07 Nɔgɔw (ɲagaw) 

Damanwɔgɔbiyɔrɔ ka nɔgɔkafonanw bi se ka kɛ faratibaw ye adamadenw, bɛgɛnw ni 
sigiyɔrɔ n’a lamini ma. Ni nɔgɔtonw karira, ɲamanɲaman caaman  bi se ka tɛmɛ ka na ni 
sayaw ye, ka kɔjiw fa ani k’o nɔgɔ, ka boonw  tunu pewu, ka balosew tiɲɛ, ka 
nɔfɛkojugubaw lase sigiyɔrɔ n’a lamini ani jama ma saan nataw ra. Kɛnyɛrɛye baarada bi se 
k’a yira ko, o ye kunnasiriko ye a fɛ, n’a ye kunnafoniw wangola a ka nɔgɔtonw kan. A b’a 
yira fana ko nɔgɔdingɛ nunu yɔrɔ yiranin lo ka ɲa, k’o  latanganin lo ɲanaman  walisa ka 
kasaraw  ɲakɔrɔtigɛ adamadenw ni bɛgɛnw  fɛ, minw bi se k’o mandimi walima k’o faga 
ani, n’a bi lasɔminifɛɛrɛ sɛgɛsɛgɛ tuma bɛɛ.   

 
08 Sigiyɔrɔ jama latangali  

Tuma caaman faratiw bi damanwɔgɔbi  ra  sigiyɔrɔ jama fɛ bari kasaraw ni bɛnbaliyaw bi se 
ka kɛ sayaw ni mandiminiw sababuw ye. Kɛnyɛreye baarada bi se ka sigiyɔrɔ jama bonya 
ani k’o latanga n’a ye mɔgɔ saninw jatida n’o ka saya sababu (kuun) wangola. Hali n’a ka 
gwɛlɛ  ka seereya di ko damawɔgɔbi masubaw tina kɛ tuguni, kɛnyɛrɛye baarada bi se ka 
nɔfɛkojuguw dɔgɔya ni bɛnbaliyaw lasagoli, ani kɔrɔtɔbaara fɛɛrɛw labɛnni n’o bilali ye 
senkan.  Ni sigiyɔrɔ jama niin donna o fɛɛrɛ nunu sɛgɛsɛgɛli ra, baaradaw bi se k’a lɔn k’o 
bina se ka baara kɛ n’o ye ka ɲa ni kɔrɔtɔko dɔ nana yɛrɛyɛrɛ ra. 

09 Sigiyɔrɔ jama ka kitiɲini n’o ka kɛlɛw (bɛnbaliyaw) 

Kɛnyɛrɛye baarada min bi sigiyɔrɔ mɔgɔw bonya, ale b’a fɛ k’o ka kunnasirikow lɔn walisa 
k’o ɲanabɔ. O bi kɛ ni fɛɛrɛ lɔnnin ( min bi weele sigiyɔrɔ jama ka bɛnbaliyaw 
ɲanabɔlifɛɛrɛ) bilali ye senkan, min bi kɛ sababu ye sigiyɔrɔ mɔgɔ kelen walima  jɛnkuluw 
bi se k’o ka kitiɲiniw kɛ, walisa kɛnyɛrɛye baarada k’o ɲanabɔ. Jamakulu mɔgɔw bi se ka la 
o kitiɲinicogo nunu na, o bi sɔn ka baara kɛ n’o ye fana ni baarada ye bɛnbaliya 
ɲanabɔlifɛɛrɛ nunu tɔnɔbɔcogo wangola, n’a y’a yira fana, a ye fɛɛrɛ minw ta walisa  
kitiɲiniw ka ɲanabɔ ka ɲa.   

 
10 Baarakɛlaw  latangali n’o ka kɛnɛya 

Baarakɛyɔrɔ ɲuman (saniyanin) ye baarakɛyɔrɔ ye, min ti bana lase baarakɛlaw  farikolo n’o  
hakili ma. Baarakɛyɔrɔ saniyaninw na, tuma caaman sɔrɔw bi buguya. 
Latangalicogoɲumanw bi damanwɔgɔbiyɔrɔ minw na, baarakɛlaw ni nafolokundonlaw bi 
taga o yɔrɔw ra caaman.  Damanbɔbaarada bi se ka latangali faratiw ɲakɔrɔtigɛ ani k’o 
nɔgɔya n’a ye latangaliminan, ɲigɛn, ni koyɔrɔ daganinw lɔ baarakɛlaw ye, minw ti farati 
foyi lase musow ni cɛɛw ma. Baarakɛlɛɛriw kɔrɔsicogoɲuman fana bi se ka tɔɲɔniw 
ɲakɔrɔtigɛ baarakɛyɔrɔ ra. 

 
11 Baarakɛla musomanw 

Damanwɔgɔbiyɔrɔw ra, baarakɛla musomanw le labilanin lo ka tɛmɛ baaraw  ka faratiw n’o 
ka gwɛlɛyaw ma. Kɛnyɛrɛye baarada bi se k’a yira ko ale bi baarakɛla musomanw ka 
joyɔrɔw labato, n’a ye fɛɛrɛw ta walisa ka diyagoyakow ni nintɔɔrɔ minw tugunin bɛ 
cɛnimusoya kɔ ɲakɔrɔtigɛ, ani ka baarakɛfaniw ni latangaliminan daganinw di o ma.Kalan 
danganin ye wajibi ye walisa ka musow ni cɛɛw dɛmɛ o ka cɛnimusoya ɲɛci faamu ka ɲa, 
jango ka ɲataga don cɛnimusoya ka kelenya ra baarakɛyɔrɔ ra. 

 
12 Saya ni mandimini minw bi kɛ baarakɛyɔrɔ ra 

Damanwɔgibi ye baara  faratiman ye. Dunuya faanw bɛɛ ra, halibi, baara kasasaraw bi kɛ 
tuma caaman, minw bi mɔgɔ faga. Kɛnyɛrɛye baarada bi se ka latangali faratiw ɲakɔrɔtigɛ 
ani k’o nɔgɔya baarakɛyɔrɔw ra, n’a ye sɛgɛsɛgɛli ni wangolali kɛ kasaraw ni sayaw kan. 
Sisan, damanwɔgɔbi baaradaw ka teli ka baara kɛ ni baarasanlaw ye. A lɔyɔrɔ ka bon fana, 
kɛnyɛrɛye baarada ka kunnafoniw di baarasanlaw ka baarakɛlaw saya kelen kelen bɛɛ kan, 
walisa ka baarakɛlaw latangacogo yɛrɛyɛrɛ yira. 

13 Baarakɛlaw kalan 

Ka tugu Jamanaw ni ɲɔgɔn cɛ ka tɔnba min ɲasinnin bɛ baara ma ka fɔta kɔ, mɔgɔ si man 
kan ka damanwɔgɔbibaara kɛ n’a ma baarakalan kɛ min ye wajibi ye o baara nin 
kɛcogoɲuman na. Baarakalan ka kan ka kɛnɛya, latangali ni kɔrɔtɔkow jatimina, nga a ka 
kan fana ka kɛ sebagayafɛɛrɛw kan. Baarakɛlaw ka ladagamuli n’o ka baarakalan  bi se ka 
kɛ sɔrɔw buguyali sababu ye. 

 
14 Sara daganin min bi se ka baarakɛla balo 

Sara min bi se ka baarakɛlaw balo ye sara ye, min bi se ka baarakɛlaw  n’o ka denbayaw ka 
loon  o loon  diɲɛlatigɛ makoyaw ɲanabɔ cogo daganin na, min bi kɛ sababu ye k’o bɔ 
fangantanya ra,  ani, o bi se ka  jamakulukow ni kɔrɔlenkow kɛ ka ɲa. Sara daganin ye 
baarakɛla ka jojɔnjɔn dɔ ye. Damanwɔgɔbi baarada min bi fɛɛrɛw ta walisa ka sara daganin 
di a ka baarakɛlaw ni baaratiw ka baarakɛlaw ma, ale bi se k’a ka donɲɔgɔnyaw lasinsin ni 
baarakɛlaw ye, k’o ka hakilisigi n’o ka baarakɛsew lafisaya, ani k’a yira ko, a b’a ka 
baarakɛlaw ka joow labato. 

 
15 Baarakɛlaw ka kitiɲiniw n’o ka kɛlɛw (bɛnbaliyaw) 

Kɛnyɛrɛye baarada min b’a ka baarakɛlaw bonya, ale b’a fɛ k’o ka kunnasirikow lɔn walisa 
k’o ɲanabɔ. O bi kɛ ni fɛɛrɛ lɔnnin ( min bi weele sigiyɔrɔ jama ka bɛnbaliyaw 
ɲanabɔlifɛɛrɛ) bilali ye senkan, min bi kɛ sababu ye baarakɛlaw bi se k’o ka kitiɲiniw kɛ, 
walisa kɛnyɛrɛye baarada k’o ɲanabɔ.  Bɛnbaliyaw ɲanabɔlifɛɛrɛ ɲuman  bi na ni 
baarakɛɲɔgɔnya ɲumanw ye  baarada n’a ka baarakɛlaw cɛɛ. Baarada  bi se ka baarakɛlaw 
ka  lanaya lasinsin  bɛnbaliya ɲanabɔlifɛɛrɛ nunu na, n’a y’o tɔnɔbɔcogo wangola, n’a y’a 
yira fana, a ye fɛɛrɛ minw ta walisa  kitiɲiniw ka ɲanabɔ ka ɲa. 

     

Walisa ka kunnafoni dafaninw  sɔrɔ, minw ka ɲi kosɔbɛ jango ka 
damanwɔgɔbibaara kɛcogoɲuman kɛ, a bi se ka taga o ka tɔnba (Fɔndasiyɔn) 

ka bɔlɔlɔ filɛ: 
www.responsibleminingfoundation.org 

 

     
 
 
 

Kunnafoni (Sɛbɛ) 
 

Sɛbɛ nin kɔnɔnata ti damanwɔgɔbibaara 
kɛcogoɲunan ka tɔnba 
(ƐRIYƐMUYƐFU)  nafolokundonlaw 
(dɛmɛbagaw), a ɲamɔgɔw n’a  
baarakɛlaw ka hakililataw ye wajibi ra. 
Mɔgɔ wɛrɛ minw ye tali kɛ sɛbɛ nin 
labɛnni na n’o ka ladilikanw ye, a 
kɔnɔnata t’olu fana ka hakililataw ye 
wajibi ra. 

 A wangolara gwansan walisa ka kɛ forobafɛn ye 
Kunnafoninw ni kɔnɔnata sɛbɛnnin labɛnna ka tugu Creative   Commons  
Attribution-NonCommercial 4.0 International License (CC BY-NC 4.0) ka 
siradisɛbɛ (sariya) kɔ. Mɔgɔ minw bi baara kɛ ni sɛbɛ nin ye, olu bi se k’a ci 

mɔgɔ wɛrɛ ma, o bi se fana k’a dakaɲa o sago ma, nga o ka kan k’a sɔrɔyɔrɔ (bɔyɔrɔ) daganin fɔ 
(yira), ka kunnafoni dɔ di ka ɲasin a ka sariya ma, ani k’a fɔ o ye yɛlɛmali minw don a ra. Sɛbɛ 
labɛnna ka tugu sariya kɔ minkɛ, a ti se ka ta ka  kɛ jagokɛfɛn ye, wolomali, dɔgɔyaman 
(mɔgɔfiɲɛya) walima galɔn (kumayɛlɛmali) foyi man kan ka ye a ra. N’a tɔgɔ sɛbɛnna a kɔnɔ, a 
y’o bonya ɲasin : "Responsible Mining Foundation (RMF) (2020), 'Mine Site Assessment Tool' 
ma. 

 

http://www.responsibleminingfoundation.org/

